
Zamonaviy sharoitda mamlakatimizning ijtimoiy-iqtisodiy rivojlanishini jadallashtirish 

vazifasi hal qilinayotganda, oliy taʼlim muassasalari talabalarining kasbiy faoliyatga 

qoʻyiladigan talablari oʻzgardi. Taʼlim sohasida yangi innovatsion taʼlim siyosatini ishlab 

chiqish, albatta, yangi, ijtimoiy yoʻnaltirilgan bozor iqtisodiyotini shakllantirish yoʻlida amalga 

oshirilishi kerak boʻlgan oʻzgarishlardan kelib chiqadi. Bunday sharoitda oliy taʼlim 

muassasalarining yangi avlodini shakllantirish muammosi dolzarbdir. Bitiruvchining ijodiy 

faoliyatini rivojlantirish muammolari birinchi oʻringa chiqadi, bu shubhasiz talabalarni mobil 

texnologiyalar asosida oʻqitish metodikasi va oʻqitish uslublarini rivojlantirish bilan bogʻliq[1]. 

Oliy taʼlimni rivojlanishining yangi modeli asosan taʼlim paradigmalarining oʻzgarishi 

bilan bogʻliq boʻlib, ular taʼlim faoliyatidan oʻz-oʻzini tarbiyalash faoliyatiga eʼtiborni qaratadi, 

bu esa talabaning kasbiy tayyorgarligi uchun asosiy vazifa hisoblanadi. “Web dasturlashga 

kirish” fani oliy taʼlim muassasalari talabalari uchun texnik fanlar bilan bir qatorda oʻquv 

dasturining majburiy qismidir[2]. 

“Web dasturlashga kirish” fanini oʻqitish jarayonida mobil texnologiyalarining oʻrni va 

roli nihoyatda beqiyos ahamiyatga egadir. Jumladan, “Web dasturlashga kirish” fani ixtisoslik 

fanlariga kirib, bugungi kunda Respublikamizning oliy taʼlim muassasalarida, oʻrta taʼlim 

maktablarida hamda akademik litseylarda oʻqitilib kelinmoqda. Chunki, har bir soha 

mutaxassisidan dizayn va web dasturlarda mukammal ishlay bilish va oʻz sohasi boʻyicha 

foydalanish koʻnikmasiga ega boʻlish lozimligini zamonning oʻzi talab etmoqda. Bu esa, “Web 

dasturlashga kirish” fanini oʻqitish jarayoniga mobil texnologiyalarini joriy etish va bu asosida 

elektron taʼlim muhitida interaktiv mobil taʼlim resurslardan foydalanishning nazariy va amaliy 

ahamiyati juda katta ekanligidan dalolat beradi[3]. 

Oliy taʼlim muassasalarida taʼlim jarayoni talabalarda mobil taʼlim sohasidagi 

fundamental bilimlarni shakllantirishga, loyihalashtirishning axborot texnologiyalari, mobil 

texnologiyalarning texnik va dasturiy taʼminotlarini, shuningdek, web ilovalar ishlab chiqish va 

amaliyotga tatbiq qilishni oʻrganishga asoslangan boʻlishi kerak. Talabalar texnik va ishlab 

chiqarish obyektlarini zamonaviy mobil texnologiyalarida loyihalashni chuqur oʻrganishlari, 

media-industriya va dizayn sohasida dasturiy mahsulotlar va axborot komplekslari bilan 

ishlash koʻnikmalarini egallashlari lozim[4]. 

Oliy taʼlim muassasalari talabalarini mobil texnologiyalar boʻyicha oʻqitish metodikasi 

modeli 4 ta tarkibiy qismdan iborat boʻlib ular quyidagilar: Maqsad, metodologik yondashuvlar, 

jarayon, natija. 

Maqsad qismida interaktiv mobil taʼlim resurslari yordamida web dasturlashga kirish 

fanini oʻqitish samaradorligini oshirish ijtimoiy ehtiyoj sifatida qaralgan. 

Metodologik yondashuvlar interaktiv mobil taʼlim resurslarni oʻqitishda informatsion 

yondashuv, tizimli yondashuv, integrativ yondashuv.  

Jarayonda motivatsion maqsadi, mantiqiy, tamoyillar, vositalar qaraladi. Natijada esa 

baholash mezonlari, baholash darajalari aniqlashtiriladi. 

Mobil texnologiyalari va uning dasturiy vositalari talabalarning mantiqiy fikrlashini 

kengaytiradi. Ixtiyoriy joyda taʼlim olish, oʻrgangan bilimlarini amaliyotda qoʻllash imkonini 

beradi va oʻqituvchiga fan boʻyicha murakkab masalalarni tushuntirishini osonlashtiradi. 

Talabalarning fanga boʻlgan ijodiy yondashuvini oshirishda mobil texnologiyalari muhim 

ahamiyat kasb etadi. 

Interaktiv mobil taʼlim resurslar (IMTR) yaratish texnologiyasi quyidagilarni oʻz 

ichiga oladi (1-rasm): 

 

 
1-rasm. IMTRni yaratish texnologiyasi. 

Ushbu texnologiyani oliy taʼlim muassasalarida qoʻllash natijasida undan 

foydalanuvchilar soni sezilarli darajada oshadi, taʼlim samaradorlik darajasi oʻsishiga va 

talabalarning ijodiy faolligini yuksaltirishga sabab boʻladi.  

Demak, interaktiv mobil taʼlim resurslarni yaratish va ulardan taʼlim jarayonida 

foydalanish taʼlim sifatini va bilimlarni talabalar tomonidan samarali oʻzlashtirishini 

kafolatlovchi vositadir. 

Bunday koʻrinishdagi dars jarayonlarini tashkil etish natijasida, talabalarning fanga 

boʻlgan qiziqishlari yanada ortadi va mustaqil ravishda shugʻullanishlari uchun bu yana bir 

imkoniyat eshiklaridan biri boʻlib hisoblanadi. 

Shunday qilib biz taklif qilayotgan oʻqitish metodikasi bir vaqtning oʻzida dars mavzusini 

va interaktiv mobil taʼlim resursini oʻzlashtirish hamda undan foydalanishni bilishni taqozo 

etadi. 

Interaktiv mobil taʼlim resurslarini yaratishni takomillashtirishga xizmat qiluvchi 

quyidagi masalalarga eʼtibor qaratish zaruriyati mavjud deb hisoblaymiz: 

OTMlarda interaktiv mobil taʼlim resurslarini yaratishning tizimli bazasi 

shakllantirilishi zarur. 

Taʼlim tizimida yaratilgan interaktiv mobil taʼlim resurslarining raqamli va grafik 

monitoringini yuritish zarur. 

Bu oʻz navbatida, oʻqituvchilarni talabalarning nazariy, amaliy topshiriqlarini bajarish 

tayyorgarligini yuqori saviyada tashkil qilishlarini taʼminlaydi.  

Elektron taʼlim muhitida interaktiv mobil taʼlim resurslarini yaratish metodikasining 

boshqarish modeli, interaktiv mobil taʼlim vositalari, virtual stendlar yaratildi va amaliyotga 

tatbiq qilish uchun tavsiya etildi[5]. 

Web dasturlashga kirish fanini interaktiv mobil taʼlim resurslaridan foydalanib taʼlim 

olish koʻnikmasini rivojlantirish boʻyicha model ishlab chiqildi hamda biz taklif etayotgan 

modelning asosiy komponentlaridan biri boʻlib, mazkur jarayonni rivojlantirishda darsdan 

tashqari mashgʻulotlar jarayonlarining natijaviyligi aniqlanib, ilgʻor pedagogik tajribalar va 

zamonaviy oʻqitish vositalari, eng qulay va samarali hisoblangan metodlar va yondashuvlarni 

amaliyotda qoʻllash hamda talabalarning taʼlim olish va interaktiv mobil taʼlim resurslari orqali 

oʻrganishga moyilligi, qiziqishlari, ehtiyojlari va imkoniyatlarini baholash belgilangan 

vazifalarni tahlil qilish va rivojlantirish jarayonida qayta aloqa taʼminlanishi zarur. 

Web dasturlashga kirish fanidan talabalarning interaktiv mobil taʼlim resurslari asosida 

bilim olish koʻnikmasini shakllantirishni rivojlantirish va talabalarning intilishini taʼminlash 

borasida amalga oshiriladigan vazifalar bilan foydalaniladigan metodlar va turli yondashuv 

texnologiyalarini umumlashtirish; talabalarda oʻqish, tadqiq qilish, fanga boʻlgan intilishlarini 

rivojlantirish, darsga va kasbiy bilimlarni oʻzlashtirish jarayonlariga ijobiy munosabatlarni 

tarkib toptirish hamda rivojlantirish vositalarini tanlash; talabalarda yangilanishlarga boʻlgan 

intiluvchanligini va qiziqishlarini namoyon qiluvchi motivatsiyalarni belgilash; mobil 

texnologiyalar asosida shakllantirilgan interaktiv taʼlim resurslari boʻyicha bilim olish 

darajasini yuksaltirishni takomillashtirish omillarini aniqlash; web dasturlashga kirish fanidan 

interaktiv mobil taʼlim resurslari orqali taʼlim olish koʻnikmasini rivojlantirish yoʻnalishida 

amalga oshirish zarur boʻlgan vazifalarni aniqlash imkonini beradi[6]. 

Oʻquv topshiriqlarini interaktiv mobil taʼlim resurslari yordamida talabalarga taqdim 

etish bir qancha qulayliklar tugʻdiradi. Chunki interaktiv mobil taʼlim resursi vositalari 

talabalarning ijodiy faoliyatini amalga oshirishni taʼminlashga xizmat qiladi. Bunday 

vaziyatlarda interaktiv taʼlim resursini oʻz ichiga olgan mobil ta'lim texnologiyalari alohida 

didaktik funksiyani bajaradi[7, 8]. 

Demak, tadqiqotimiz jarayonida elektron taʼlim muhitida interaktiv mobil taʼlim 

resurslarni yaratish texnologiyasi, OTM fanlarini interaktiv mobil taʼlim resurslaridan 

foydalanib oʻqitish metodikasi rivojlantirilgan. Ushbu ilmiy maqolamizda elektron taʼlim 

muhitida interaktiv mobil taʼlim resurslar yaratish va ular asosida oʻqitishni rivojlantirishning 

mazmuni va funksiyalari, metodikasi, boshqarish modellari va vositalari tahlil qilinib, interaktiv 

mobil taʼlim resurslar yaratish tizimini rivojlantirish boʻyicha tavsiyalar ishlab chiqildi. 

Interaktiv mobil ta'lim texnologiyalar asosida oʻqitishni rivojlantirish, bilimlarni qidirish, ularni 

anglab yetish, mustahkamlash, maxsus bilimlarni shakllantirish hamda bilimlarini 

umumlashtirish, tizimlashtirish muhim oʻrin tutadi. Oʻtkazilgan tahlil quyidagi xulosalar 

chiqarish imkonini beradi: 

− Elektron taʼlim muhitida interaktiv mobil taʼlim resurslarni yaratish va undan 

foydalanish metodikasiga oid adabiyotlar tahlil qilinib, interaktiv mobil taʼlim resurslarini 

yaratish modellari va dasturiy vositalari rivojlantirilgan. 

− Tadqiqot davomida mobil taʼlim resurslarini yaratish va ta'limda foydalanish 

darajalari, oʻquv materiallarini uzatish elektron resurslari, interaktiv mobil taʼlim resurslardan 

foydalanish mazmuni va funksiyalari aniqlangan. 

Elektron taʼlim muhitida interaktiv mobil taʼlim resurslarni yaratish texnologiyasi, 

interaktiv taʼlim resurslardan foydalanish metodikasi hamda OTMlarda web dasturlash 

boʻyicha talabalarni mobil texnologiyalar asosida oʻqitish metodikasi modeli rivojlantirilgan. 

